
 КАТТАЛАРДАГИ РЕВМАТИЗМНИНГ НЕВРОЛОГИК АСОРАТЛАРИ 

 



Раимова М.М., Кобилов Ж.С., Маматова Ш.А.

Тошкент давлат стоматология институти 

Системали  бириктирувчи  тўқима  касалликларида  неврологик  асоратлар  билан

келиши  кўп  учрайдиган  холат  булиб,  утоиммун  жараёнлар  нейроэндокрин  ва

иммун системалар ўртасида ахборот алмашинувини амалга оширади, антителалар

гормонлар, медиаторлар ва уларнинг рецепторлари катта рол ўйнайди.  Церебрал

ревмоваскулитининг  диагностикаси  неврологлар  учун  диагностик

қийинчиликларни  келтириб  чиқаради.  Системали  бириктирувчи  тўқима

касалликларида  сурункали  аутоиммун  жараён  сурункали  яллиғланиш  ва

нейродегенератив  тасир  кўрсатиб,  меҳнатга  лаёқатли,  ёш  аҳоли  қатламини

ногиронлигига  сабаб  бўлаётган  нерв  системасининг  органик  касалликларига

учрайди.  Системали бириктирувчи тўқима касалликларида  неврологик асоратлар

кўп  учраши  натижасида,  меҳнатга  лаёқатли  ёшда  оғир  неврологик  нуқсонлар

ногиронликка  сабаб  бўлиши  ва  хаёт  сифатининг  бузилиши,  эрта  ўлим

кўрсаткичларини  ошишига  олиб  келиши  мумкинлиги,  нейроревматологоя

сохаларини ривожланишига туртки бўлади ва улкан масъулият юклайди.  

Мақсад. Катталардаги ревматизмнинг неврологик асоратларини ўрганиш. 

Тадқиқот  усуллари:  Нерв  тизими  зарарланиш  характерини  аниқлаш

мақсадида  клиник-неврологик  статус  текширув,  бош  мия  МРТ  текшируви,  C-

реактив оқсил, антистрептолизин О текширувидан фойдаланилди. 

Тадқиқот  материали:  Тошкент  Тиббиёт  Академияси  кўп  тармоқли

клиникаси  филиали  ревматалогия  ва  неврология  бўлимида  стационар  шароитда

даволанаётган  15  та  бемор таҳлил  қилинди.  Уларнинг  ўртача  ёши 25-40 ёшгача

бўлиб, 9та (60%) аёллар ва 6 та(40%) эркак бўлиб, унда уларнинг ўртача ёши 35,7

ни ташкил қилди.  

Натижалар: Церебрал  ревмоваскулит  фонида  ривожланган  энцефалит  ва

энцефаломиелит  ташхиси  билан  3та  (20%),  церебрал  ревмоваскулити  ўрта  мия



артерияси  ҳавзасида  ишемик  ва  аралаш  типида,  икки  томонлама  ярим  шарлар

инфаркти  7  та  беморда  (46,7%),  неврологик  булбар,  псевдобулбар  синдромлар

билан 

5та (33%), тез-тез такрораланувчи полиморф тутқаноқли эписиндром билан 3та  

(20%), ўткир юз нерви невропатияси билан 1 та (6,7%) ташкил этди. Церебрал 

ревмоваскулитда  ўрта мия артерияси ҳавзасида ишемик турда ўткир бузилиши 

билан 

1та  ва  энцефаломиелит  ташхиси  билан  1  та  беморларда  дебют  сифатида

ревмоваскулит ташхисланди.  

Хулоса: Хулоса  қилиб  шуни  айтишимиз  мумкинки,  олинган  натижалар

ревматик жараённинг фаол даврида бош мия ва юракнинг шикастланиш белгилари

ҳар  доим  ҳам  бирга  яққол  номоён  бўлмайди.   Бу  эса  ташхис  қўйишда

қийинчиликларни  келтириб  чиқаради.  Касалликнинг  дебют  учрашида  бош  мия

ревмоваскулити асосан 50 ёшдан ошган одамларда аниқланган. 2  (13%) та беморда

анамнезидан ревматизм ташхиси қўйилмаган эди ва бу ташхис биринчи маротаба

неврология бўлимида текширувдан сўнг амалга оширилди. Ревматик жараённинг

фаол  даврида  бош  мия  ревмоваскулитининг  оғир  кечиши  кузатилди.

Ревматизмнинг ремиттирловчи кечишида ревматик менингоэнцефалитда бош мия

кўп ўчоқли шикастланишининг хослиги аниқланди.  

Натижалар  шуни  кўрсатадики,  ревматизмнинг  барча  даврларида  невролог

консультацияси  ва  неврологик  текширувларнинг  эрта  ўтказилиши,  неврологик

асоратларнинг эрта олдини олиш ёки ўз вақтида адекват ва самарадор даволашга

эришиш мумкин.  

